
					Prawfddarllenwyd y dudalen hon

Ac etto ni wna Gutyn

Deri'i gorff gan eira gwyn.



Gwell fy sut pan ddel Gutyn—a fyddaf,

' Rwy'n rhyw feddwl, gwed'yn;

Brysia ddyfod, ddewrglod ddyn,

Gonest, cyn dechreu'r Gwanwyn.



Pan ddelych, geinwych ganwr,—cei luniaeth,

Cei le yn y parlwr;

Cei eistedd fel cu westwr,

Cei fyd da, cei yfed dwr.



Dyfydd fel glân bendefig—iach hylwydd,

A chalon garedig;

Cei fyw'n ddestl, heb dymhestl dig,

Am oriau yn nhŷ Meurig.



Dyna'n o gwta, Gutyn,—ti weli,

It waelaidd wyth englyn,

Etto toc ti gei at hyn

Gydiedig wyth gwawdodyn.








	GUTYN EBRILL ETTO.



Cyn y Pasc rhaid canu pill—teg etto

I ti, Gutyn Ebrill,

Cadwynawg, banawg bennill,

Yn gerddgar, seingar, bob sill.



Da'r haeddit, awdwr rhwyddwych,—difalais,

Gael dy foli'n fynych;

Manwl bryddestydd mwynwych

Gwiw iawn wyt, ag awen wych.

